
Azərbaycan xalqının görkəmli döv-
lət xadimi, səhiyyə və elm təşkilatçısı 
polkovnik-komissar Əziz Məmməd- 
kərim oğlu Əliyev 1897-ci il yanvarın 
1-də Zəngəzurda, Hamamlı kəndin-
də dünyaya gəlib. 1917-ci ildə İrəvan 
gimnaziyasını qızıl medalla bitirən 
Əziz Əliyev Hacı Zeynalabdin Tağı-
yevin maddi dəstəyi, maliyyə yardımı 
ilə həmin il Petroqrada gedib. Hərbi 
Tibb Akademiyasına daxil olur. 

Birinci kursu bitirəndə ௅1918-ci ildə er-
məni daşnaklarının azərbaycanlılara qarşı 
qətliamları başlanır. On minlərlə azərbay-
canlı İrəvandan, =əngəzurdan, Qərbi Azər-
baycandan didərgin düşür. Əziz Əliyev isə 
üstəlik, Petroqrad Hərbi Tibb Akademi-
yasından ayrılmaq məcburiyyətində qalır, 
Şərura, Şahtaxtı kəndinə köçür. Daşnaklar 
Naxçıvana ayaq açdıqdan sonra qanlı qır-
ğınlar başlanır. Qan-qadadan canını qurta-
ran ailə bu dəfə Güney Azərbaycana, Ərəb-
lər kəndinə pənah aparır. Naxçıvan Mirzə 
Nəsrulla bəy Əmirovun qurduğu Müdafiə 
Komitəsinin igidlərinin, IX İslam Ordusu-
nun komandanı Kazım Qarabəkir paşanın 
və əsgərlərinin rəşadəti nəticəsində An- 
dranikin, Ozanyanın hücumlarından xilas 
olduqdan sonra yenə Şahtaxtıya qayıdırlar.

Əziz Əliyev bu illərdə valideynlərini 
itirir, anası =əhra xanım o tayda dünyasını 
dəyişir. Arazın bu tayında da, o tayında da 
həkim məntəqələrində çalışaraq xəstələrə 
şəfa verən Əziz Əliyev əhali arasında dərin 
hörmət qazanır. O, Şahtaxtıda İrəvanın za-
dəgan soylarından olan Leyli xanımla ailə 
qurur. İlk övladları ௅ =ərifə və Tamerlan 
orada dünyaya gəlir.  Sonra onun taleyinin 
Bakı üzü başlayır. gncə Nəriman Nərima-
novun qayğısı ilə Xalq Komissarları Sove-
tində kargüzarlıq şöbəsində müdir müavini 
olur, daha sonra müdir kimi fəaliyyətə baş-
layır. Eyni zamanda, Azərbaycan Dövlət 
8niversitetinin tibb fakültəsinə daxil olur. 

Gənc yaşlarında namizədlik və dok-
torluq dissertasiyaları müdafiə edən Əziz 
Əliyev nəzəri, elmi biliklərə yiyələnməklə 
yanaşı, praktik məktəb keçərək alim, həm 
də qurucu ௅ təşkilatçı kimi formalaşmış-
dı. Tibb İnstitutunu bitirdikdən sonar o, 
Xalq Səhiyyə Komissarlığı yanında müa-
licə şöbəsinin müdiri, Xalq Səhiyyə Ko-
missarının birinci müavini, Dövlət Klinik 
İnstitutunun direktoru, Bakı Şəhər Soveti 
səhiyyə şöbəsinin müdiri, yenidən Tibb 
İnstitutunun direktoru, 1937-ci ilin dəhşətli 
repressiyaları zamanı həm də, Azərbaycan 
Dövlət 8niversitetinin rektoru kimi fəaliy-
yət göstərmişdi. “1930-cu ildə Azərbaycan 
Dövlət 8niversitetinin bir fakültəsi kimi 
sadəcə elan edilmiş Tibb İnstitutunun yara-
dıcısı Əziz Əliyevdir. Onun rəhbərliyi döv-
ründə ən yaxşı mütəxəsislər cəlb edilərək 
müvafiq kafedralar yaradılmış, milli kadr-
lar yetişdirilmiş, həkimlər ixtisas artırmaq, 
tədqiqatçılar elmi işlərini davam etdirmək 
üçün Moskvaya, Leninqrada göndərilmiş, 
onlarca dərslik və dərs vəsaitləri yazılmış, 
institutun maddi-texniki bazası formalaş-
dırılmışdır. 

1938-ci ildə Azərbaycan SSR Ali So-
vetinin katibi seçilən Əziz Əliyev bir il 
sonra Azərbaycan SSR Xalq Səhiyyə ko-
missarı təyin edilir, ölkənin bütün bölgələ-
rində səhiyyə ocaqlarının açılması, ixtisas-
lı kadrlarla təmin edilməsi, maddi-texniki 
bazasının yaradılması istiqamətində mü-
hüm işlər görür. 

İkinci Dünya müharibəsi başlananda 

Əziz Əliyev kimi ciddi dövlət xadimlə-
rinə təkcə Azərbaycanda, Bakıda deyil, 
Mərkəzdə, Moskvada da ehtiyac duyu-
lurdu. Belə bir vaxtda Əziz Əliyev Azər-
baycan K(b)P MK-nın katibi seçilir. Əziz 
Əliyev o dövrdə Azərbaycan sənayesinin 
kompleks inkişafının təmin olunması, xü-
susilə neft məhsullarının cəbhəyə çatdırıl-
ması sahəsində mühüm işlər görür, təşki-
latçılıq qabiliyyətini nümayiş etdirir. Belə 
bir vaxtda Sovet İttifaqının Yaxın və Orta 
Şərq, İran istiqamətində də problemləri 
yaranır. Onun qarşısını almaq üçün Əziz 
Əliyev ciddi bir rəhbər kadr kimi önə çə-
kilir. Sovet ordusunun tərkibində “Güney 
Azərbaycan missiyası”nın rəhbəri kimi 
İrana təbliğat-təşviqat məqsədi ilə ezam 
olunan Əziz Əliyev burada ilk ana dilli 
mətbu orqanı ௅ “Vətən yolunda” qəzetini 
qurur. Xalq yazıçısı Mirzə İbrahimovun 
rəhbərliyi ilə işıq üzü görən qəzet ana dili 
məsələlərini təbliğ edir. Əziz Əliyev bu-
nunla kifayətlənmir. Təbrizdə ana dilində 
ilk məktəb açır, ilk səhiyyə ocaqlarını təş-
kil edir. 

“1941-ci ilin sentyabrından Təbrizdəki 
47-ci ordunun Hərbi Şurasının üzvü təyin 
olunan Əziz Əliyev 6-7 ay ərzində Güney 
Azərbaycanda inanılmaz dərəcədə böyük 
işlər gördü. Onun təşəbbüsü və səyləri ilə 
“Gülüstan” parkında teatr, musiqi dərnək-
ləri təşkil olunur, 1941-ci ilin noyabr–de-
kabr aylarında Azərbaycan Dövlət Opera 
və Balet Teatrının qastrolu təşkil edilir.”

Onun Güney Azərbaycanda gerçəkləş-
dirdiyi mühüm layihələr, millət quruculuğu 
istiqamətində gördüyü işlər, Azərbaycanın 
birliyi, bütövlüyü naminə atdığı addımlar 
İran şahını və Mikoyan௅ Beriya cütlüyünü 
qane etmədiyindən polkovnik-komissar 
Əziz Əliyev geri çağırılır« 

Müharibənin ilk çağlarında alman fa-
şistləri Mozdoka qədər irəliləmiş, Qroznı 
neftini ələ keçirmişdi. Mahaçqalaya doğru 
irəliləyən faşist ordusu Dağıstanı işğal et-
məklə Bakını, Xəzər hövzəsini, Abşeron 
neftini ələ keçirmək, Güney Azərbaycanda 
möhkəmlənməklə sovetlərin Yaxın və Orta 
Şərqə qapısını bağlamaq istəyirdi.

Əziz Əliyev 1942-ci ilin sentyabr ayın-
da Dağıstan Vilayət Partiya Komitəsinin 
birinci katibi seçilir. Elə bir vaxt idi ki, 
Dağıstan darda, intizarda idi. deçenlər, 
inquşlar, bulqarlar, çərkəzlər, Ahıska türk-

ləri, Krım tatarları kimi, dağlıların da köçü 
yol üstündəydi. Onlar Şeyx Şamilin varis-
ləri kimi, Şura hökumətinə etimadsızlıqda, 
sadəcə müsəlman olduqlarına, Osmanlıya 
isti münasibətlərinə görə ləkələnir, cəsus-
luqda ittiham olunurdular. Bu damğaları 
qəbul etməyən dağlılar isə ölümü sovet 
ordusundan xidmətdən üstün tuturdular. 
Əziz Əliyev Dağıstana gəlişi ilə dağlılarda 
dövlətə inam, Sovet dövlətində isə onlara 
etimad qazandırdı. Məhz onun çağırışı ilə 
iki ay içərisində 25 mindən çox dağlı igid 
səfərbər olub ön cəbhəyə yollandı. 

Dağıstan Vilayət Partiya Komitəsinin 
katibi, 48-ci cəbhənin komandanı Əziz 
Məmmədkərim oğlu Əliyevin təqdim etdi-
yi bayrağı Mahaçqaladan Berlinə, Reyxs-
taqa qədər qürurla aparırdı. 

Əziz Əliyev təkcə ön cəbhənin deyil, 
həm də arxa cəbhənin xilaskarı kimi tarix 
yaratdı. Müharibə şəraitində Dağıstanı ye-
nidən tikdi, qurdu, 32-dən çox xalqın milli 
teatrının, məktəbinin, mətbu orqanlarının 
təməlini qoydu. Qələm sahiblərini, şair, 
yazıçı və bəstəkarlarını, teatr xadimlərini, 
istedadlı insanlarını SSRİ-nin ən ucqar 
nöqtələrində tanıtdı. Ayrı-ayrı institutların, 
Dağıstan Elmi Mərkəzinin qurucusu oldu. 
Səhiyyə ocaqlarını, tibb məntəqələrini qur-
maqla onların sağlamlıq problemlərini həll 
etdi. Milli kadr potensialını formalaşdır-
maqla onun mərkəzdən asılılığının qarşı-
sını aldı. Qadınların təhsilə cəlb olunması 
məsələsini dövlət siyasəti səviyyəsinə qal-
dırmaqla, “Savadlı qadın, savadlı millət və 
gələcək!” konsepsiyasına böyük töhfələr 
verdi. Samur–Dəvəçi kanalını qurmaqla 
dağlar diyarına can gətirdi. Bu səbəbdən 
də istər Dağıstanda, istər də mərkəzdə, 
Moskvada “Qurucu Əziz” titulu ilə adını 
1941–1945-ci illər müharibəsi zamanı ta-
rixə yazdı.

Düz altı il, 1942-ci ildən 1948-ci ilə 
qədər Dağıstanın siyasi taleyini həll edən, 
kompleks inkişafına nail olub gələcəyini 
müəyyənləşdirən lider kimi hər bir dağlı-
nın qəlbində abidəsini ucaltdı. Bu səbəb-
dən də adı çəkiləndə tarixi bir kəlam səslə-
nir� “Dağıstanın və dağlıların ağır illərində 
Əziz Məmmədkərim oğlu Əliyev bir çıraq 
kimi yandı, hər yana nur çilədi!”

O dövrdə Qərbi Azərbaycanın böyük 
bir hissəsinin ௅ Qərbi =əngəzurun boşal-
dılması məsələsini qaldıran erməni daş-
nakları bu torpaqların tarixi sakinlərinin 
köçürülməsi planını irəli sürmüşdü. Bu, 
=əngəzurda doğulan Əziz Əliyevi qəzəb-
ləndirmiş, onun etirazına səbəb olmuşdu.  
gncə xarici işlər nazirinin müavini Malen-
kovla, sonra nazir Molotovla, daha sonra 

isə Stalinlə danışıqlara gedən Əziz Əliye-
vin bütün xidmətləri unudulmuş, o, arzuo-
lunmaz kadra çevrilmişdi. Onun üzərindən 
isə bir anın içərisində xətt çəkmək müm-
kün deyildi. Hər halda o, sovetlərin yetiş-
dirdiyi ciddi dövlət xadimi və müharibənin 
taleyini həll edən tarixi simalardan biri idi. 

“Elə buna görə də 1948-ci ildə Əziz 
Əliyev Moskvaya çağırılır, bir il İctimai 
Elmlər Akademiyasının nəzdində fəaliyyət 
göstərən Ali partiya kurslarında təhsil alır 
və Sov.İKP MK-da inspektor vəzifəsində 
çalışır. 1950-ci ildə Mircəfər Bağırovun 
istəyi ilə Əziz Əliyev Azərbaycana gön-
dərilir və Nazirlər Soveti Sədrinin müavi-
ni təyin olunur. Bu təyinat, əslində, Əziz 
Məmmədkərimoğlunu “vurmaq” üçün şə-
rait yaratmağa, zəmin hazırlamağa xidmət 
edirdi və əvvəlcədən düşünülmüşdü”. 

8lu öndər Heydər Əliyev həmin dövrü 
xatırlayaraq Əziz Əliyevin yubiley məra-
simində qeyd etmişdi� “Əziz Əliyev mənə 
danışırdı ki, 1938-ci il repressiyasından 
möcüzə nəticəsində xilas olmuşdur. Onu 

sonralar, 50-ci illərin əvvəlində repressiya 
etdilər. İşdən çıxarıb Ortopediya və Bərpa 
Cərrahiyyəsi İnstitutunun direktoru təyin 
etdilər, amma tezliklə bu vəzifədən də 
çıxartdılar. Professoru, elmlər doktorunu, 
bu qədər xidmətləri olan bir insanı Sabun-
çu xəstəxanasına baş həkim müavini gön-
dərdilər və o, üç il orada işlədi. Bu, onun o 
vaxtkı rejimin, bilavasitə Mircəfər Bağırov 
tərəfindən həyata keçirilən repressiyalara 
məruz qaldığı dövr idi”.

Əziz Əliyev qüdrətli dövlət və elm 
xadimi, səhiyyə təşkilatçısı, ən əsası dar 
məqamlarda, çətin zamanlarda iradənin 
gücü, xarakterin əyilməzliyi ilə tarix yara-
dan qüdrətli şəxsiyyət idi. 44 günlük Vətən 
müharibəsi bir daha sübut etdi ki, tarixi 
=əfərə, Böyük Qələbəyə məhz qüdrətli 
genetik kodlara malik lider imza ata bilər! 
Prezident, müzə൵ər Ali Baş Komandan  
İlham Əliyevin damarlarında iki müqəddəs 
genetik kodun daşıyıcısının, tarixi şəxsiy-
yətin, bütün həyatını Azərbaycanın inkişa-
fına, tərəqqisinə həsr edən müdrik dövlət 
xadiminin – ümummilli lider Heydər Əlir-
za oğlu Əliyevin, odlar yurdu Azərbayca-
nın və dağlar diyarı Dağıstanın xilaskarı 

Əziz Məmmədkərim oğlu Əliyevin qanı 
axır. 

Bu il dövlət müstəqilliyimizin 33-cü 
ili tamam oldu. Tarix üçün qısa, milli döv-
lətçilik tariximiz üçün isə keşməkeşli olan 
bu illərdə biz ulu öndər Heydər Əliyevin, 
Prezident cənab İlham Əliyevin iradəsi, 
xilaskarlıq missiyası ilə Qayıdış və  Qur-
tuluş dastanlarını yazdıq. Bu dastanların 
təntənəsini Şuşa qalasında, Xankəndidə 
dalğalanan Azərbaycan Bayrağının əzəmə-
tində yaşadıq. Qurucu Əzizin nəvəsinin 
Qarabağda, Şərqi =əngəzurda gerçəkləş-
dirdiyi layihələri, möhtəşəm işləri gördük-
cə isə, qəlbimiz qürurla döyündü.

Akademik Mustafa  bəy Topçubaşovun 
dili ilə desək “Əziz Əliyevin ௅  bu “qey-
ri-adi insan”ın ömründən keçən illər bizim 
tariximizdir. Onu oxumaq, öyrənmək, təd- 
qiq və təbliğ etmək isə tariximiz və parlaq 
tarixi şəxsiyyətimiz qarşısında vicdan və 
vəfa borcumuzdur.

ùərəf &ΨLİLLİ

Böyük  vətənpərvər 

(əvvəli 1-ci səhifədə)

Tərəfdaşlarımızın sayı 
artmaqdadır 

Azərbaycanın cari ildə xarici siyasət 
sahəsində əldə etdiyi uğurlarından danışan 
politoloq belə bir qeyri-müəyyən qlobal 
dövrdə strateji partnyorlarımızın və müttə-
fiqlərimizin sayını artırmasını mühüm irə-
liləyiş kimi qeyd etdi� “Azərbaycan 2024-cü 
ildə Avropada və Asiyada beş dövlətlə 
strateji tərəfdaşlıq haqqında memorandum 
imzaladı. Bundan əlavə, Azərbaycan Res-
publikası ilə din Xalq Respublikası ara-
sında müttəfiqliq haqqında Bəyannamənin 
imzalanması olduğuca vacib bir sənəd idi. 
Birləşmiş Ərəb Əmirlikləri ilə Memoran-
dumun, eləcə də Slovakiya ilə qarşılıqlı 
əməkdaşlığa dair birgə Bəyannamənin im-
zalanmasını xüsusi qeyd etmək lazımdır. 
Bolqarıstanla strateji tərəfdaşlığın güclən-
dirilməsi haqqında Memorandum, Tacikis-
tanla strateji tərəfdaşlığa dair Bəyannamə-
nin və gzbəkistanla müttəfiqlik haqqında 
Müqavilənin imzalanması da bu qəbildən-
dir. Bütün bu sənədlər Azərbaycanın cari 
ildə müttəfiqlərinin sayının artırması baxı-
mından önəmlidir”.

C.Vəliyev açıqlamasında Azərbayca-
nın Türk Dövlətləri Təşkilatı çərçivəsin-
də uğurlu fəaliyyətinə də aydınlıq gətirdi� 
“2024-cü il Azərbaycan rəsmilərinin türk 
dövlətlərinə səfərlərinin çoxluğu ilə də 
yadda qalacaq. Bu sırada Mərkəzi Asiya 
dövlətləri ilə yanaşı, qardaş Türkiyə ilə 
təmasların artdığını qeyd etməliyik. Azər-
baycan Prezidenti İlham Əliyev Mərkəzi 
Asiya ölkələri liderlərinin Astanada keçi-
rilən VI məşvərət görüşündə iştirak etdi. 

Həmin görüşdəki çıxışında Prezident İlham 
Əliyev açıq şəkildə elan etdi ki, Azərbay-
can Mərkəzi Asiya ilə vahid bir platforma 
yaratmaq barədə düşünür. Bu, olduqca 
vacib məsələdir. dünki türkdilli ölkələri 
birləşdirən, sadəcə, eyni soykökə, ortaq 
mədəniyyətə, dilə malik olmağımız deyil, 
eyni zamanda, enerji və nəqliyyat layihələ-
ri, regiona təhdidlərə qarşı birlikdə çıxış 
etmək kimi ortaq maraqlarımızdır. Qlobal 
qeyri-müəyyənlik dövründə Azərbaycanın 
sərgilədiyi ən uğurlu siyasi mövqe müha-
ribə edən tərəflərlə münasibətləri qoruyub 
saxlaması oldu. Həm beynəlxalq hüquq, 
həm xarici siyasətimiz baxımından Bakı 
özünün prinsipial mövqeyini də qoruma-
ğı bacardı. Bu çərçivədə tərəfdaşlarımızla 
münasibtlərimizi qorumağı da, beynəlxalq 
hüquqdan irəli gələn öhdəliklərimizə əməl 
etməyi də reallaşdırdıq. Azərbaycan bu 
müstəvidə özünün siyasi iradəsini bu gün 
də davam etdirməkdədir”.

TDT və D8
Siyasi ekspert diqqəti 2024-cü ildə 

Azərbaycanın beynəlxalq təşkilatlarla 
əməkdaşlığı daha da gücləndirməsi məsələ-
sinə yönəltdi� “Bakıda beynəlxalq əhə-
miyyətli bir sıra tədbirlər keçirildi. Türk 
Dövlətləri Təşkilatının qeyri-rəsmi zirvə 
görüşünün Şuşada keçirilməsi və yekunda 
Qarabağ Bəyannaməsinin qəbul edilməsi 
çox vacib idi. 

Bildiyiniz kimi, İlham Əliyev prezident 
seçkilərindən sonra Türk Dövlətləri Təşki-
latının Azərbaycan üçün prioritet olduğunu 
elan etdi. “Bizim ailəmiz Türk dünyasıdır” 
tezisi konkret addımlarla təsdiqlənmiş oldu. 
Prezidentin TDT zirvəzinin ildə bir dəfə 

deyil, iki dəfə keçirilməsinin tərəfdarı ol-
duğunu bildirməsi, Azərbaycanın qurumun 
katibliyinə ayırdığı yarım milyon dolları iki 
milyona qədər artırması təşkilatın güclən-
məsinə xidmət edirdi. Digər tərəfdən bu il, 
eyni zamanda, NATO-nun “Sülh Naminə 
Tərəfdaşlıq” proqramı çərçivəsində Azər-
baycanın bu alyansla əməkdaşlığının 30 il-
liyinə təsadüf etdi. Bu zaman Azərbaycanın 
yeni bir beynəlxalq platformaya – Asiyada 
qarşılıqlı fəaliyyət və etimad tədbirləri üzrə 
müşavirə kimi nüfuzlu təşkilata 2026-cı ilə 
qədər sədr seçilməsi önəmli hadisə sayıl-
malıdır. Bu qərar dekabrın 17-də quruma 
üzv ölklərin Nazirlər Şurasının Almatı top-
lantısında qəbul edildi. 

Azərbaycanın İslam ölkələrini birləş-
dirən İqtisadi Əməkdaşlıq Təşkilatının  
D8 qurumuna üzvlüyə qəbul edilməsi də 
əlamətdar hadisədir. Dekabrın 19-da təşki-
latın Misirin paytaxtı Qahirədə keçirilən XI 
Sammitində Azərbaycan yekdilliklə D8-ə 
üzv seçildi. Bu təşkilatın əsası 1996-cı ildə 
qoyulub və  onun üzvlərinin sayı ilk dəfə, 
həm də Azərbaycanın timsalında yalnız 
indi artırıldı.  Azərbaycan Prezidentinin 
Şanxay Əməkdaşlıq Təşkilatının Astanada 
keçirilən zirvə toplantısında iştirakı və ora-
da dXR ilə imzaladığı strateji tərəfdaşlıq 
haqqında Bəyannamə ilin ən böyük diplo-
matik uğurlarından hesab edilməlidir”. 

İlin siyasi möhürü – COP29
“Əlbəttə ki, ilin ölkəmizin siyasi uğur-

larının siyahısına düşən ən böyük hadisə-
si kimi BMT-nin iqlim dəyişmələri üzrə 
konfransına – COP29-a ev sahibliyi etmə-
si oldu”. C.Vəliyev bu hadisəyə dünyanın 
üzləşdiyi qlobal problemlərin həllində 

Azərbaycanın oynadığı aktiv rolu nöqte-
yi-nəzərindən baxmalı və qiymətləndirməli 
olduğumuzu xüsusi vurğuladı� “BMT-nin 
Bakı İqlim Sammiti olduqca uğurlu keçdi 
və burada çox önəmli qərarlar qəbul edildi. 
Azərbaycanın sədrlik etdiyi bu konfransın 
qarşısında iki əsas məqsəd dururdu. Birin-
cisi, iqlim maliyyəsi üzrə kollektiv hədəfin 
müəyyənləşdirilməsi, ikincisi isə Pariş sa-
zişi üzrə karbon bazarlarının 6-cı maddə-
sinin tam işlək vəziyyətə gətirilməsi idi. 
Bu məsələdə 2035-ci ilədək bütün dövlət 
və özəl mənbələrdən inkişaf etməkdə olan 
ölkələrə  yönəldilən iqlim maliyyəsinin 
illik 1,3 trilyon ABŞ dollarına qədər artı-
rılması qərarlaşdırıldı. Bakı Sammitində 
ilk dəfə olaraq, büdcə iqlim dəyişikliyinin 
yaratdığı təhlükələrlə mübarizə çərçivəsin-
də 300 milyon ABŞ dollarına yüksəldildi. 
Yəni, BMT-nin bu qlobal iqlim konfransı 
Azərbaycan üçün uğurlu sayılmalıdır.  No-
yabrın 12–13-də COP29 çərçivəsində Dün-
ya liderlərinin zirvə görüşündə dünyanın 
səksənə yaxın dövlət və hökumət başçısı 
iştirak edirdi. Bu faktın özü bəzi dövlətlərin 
Azərbaycana qarşı apardıqları anti-təbliğat, 
dezinformasiya fonunda yüksək təmsilçiliyi 
demək idi. Milli maraqlarımızın qorunma-
sı, müstəqil xarici siyasətimiz baxımından 
bu beynəlxalq tədbirdə çox vacib addımlar 
atmış olduq. Həm də buna görə COP29-u 
Azərbaycan üçün ilin siyasi möhürü hesab 
etmək olar”.       

Prezidentin qətiyyəti
“Azərbaycan Hava Yolları”nın təyyarə-

sinin xarici müdaxilənin nəticəsində Aktau-
da qəzaya uğramasını ilin təəssüf doğruran, 
bəlkə də, yeganə yekunu olduğunu bildirən 
BMTM-nin şöbə müdiri hadisənin Rusi-

yanın deçenistan subyektinin ərazisində 
baş verməsini ayrıca vurğuladı� “Baş ver-
miş hadisəı ilə bağlı Prezident İlham Əli-
yev qəti siyasi iradə ortaya qoyaraq MDB 
dövlət başçılarının Sankt-Peterburqda ke-
çirələcək toplantısına gedərkən yarı yoldan 
qayıtdı və ekstern müşavirə keçirdi. Cənab 
Prezident vətəndaşlarımızın həlak olması 
ilə nəticələnən təyyarə qazasının hərtəfə-
li araşdırılacağını birmənalı olaraq bəyan 
etdi. Bəli, qəza ilə bağlı Rusiya tərəfindən 
bəzi gözləntilər var idi. Nəhayət, Azərbay-
can Prezidentinin siyasi qətiyyətinin və 
xalqın tələbinin nəticəsi olaraq Rusiyanın 
dövlət başçısı cənab Prezidentə zəng vura-
raq üzrxahlığını bildirdi. Yəqin araşdırma 
sona çatandan sonra günahkarların cəza-
landlırılması, bu çərçivədə digər məsələlər 
də gündəmə gətiriləcək”. 

Sonda Ermənistan – Azərbaycan müna-
sibətlərinə də toxunan C.Vəliyev 2024-cü 
ildə bu prosesin müsbət aspektdə davam 
etməsini qeyd etdi� “Süıh sazişinin 17 bən-
dindən 15-i üzrə razılıq əldə edilib. Cənab 
Prezident həmin iki bənddə nələrin nəzərdə 
tutulduğunu bəyan etdi. hmumilikdə, Ba-
kının İrəvandan dörd fərqli gözləntisi var. 
Bunların ikisi sülh sazişi ilə, digər ikisi isə 
Ermənistanın konstitusiyasında məlum də-
yişikliyin edilməsi tələbi və ATƏT-in Minsk 
qrupunun ləğvi ilə əlaqədardır. Sərhədlərin 
delimitasiyası istiqamətində addımın atıl-
ması, Qazaxın dörd kəndinin Azərbaycana 
qaytarılması ilin yaddaqalan diplomatik 
uğurlarındandır. Keçmiş köçkünlərin doğ-
ma yurdlarına qayıdışının sürətlənməsini 
də ayrıca qeyd etmək istərdik. Hesab edirik 
ki, qarşıdan gələn 2025-ci ildə həm bölgə-
də, həm də beynəlxalq müstəvidə əldə edə-
cəyimiz yeni siyasi uğurlarımızın, daha ge-
niş üfüqlərə boylanacağımızın təməli artıq 
qoyulmuşdur” 

